Kia pēhea te whakatakoto amuamu?

Ka taea e koe te whakatakoto i tō amuamu:

· mā te reta, mā te waea whakaahua, mā te īmēra rānei

· mā te whakamahi i tētahi puka whakatakoto amuamu ā-ipurangi i runga i tā mātou pae tukutuku

· mā te waea mai ki tā mātou Tari tono āwhina mai i ā mātou kaimahi.

Hei tino āwhina ki a mātou ki te homai e koe:

· tētahi kape o tō reta tono, ngā mokamoka rānei o tō tono ā-waha

· tētahi kape o te whakautu a te umanga ki tō tono.

Mēnā kāore anō koe kia whiwhi i tētahi whakautu ki tō tono, homai ngā mokamoka e pā ana ki te wā me te wāhi i whakatakoto ai koe i tō tono. Mēnā kei te hiahia āwhina koe, waea atu ki te Tari o Ngā Kaitiaki Mana Tangata e tūtata ana ki a koe, waea mai rānei i runga i tā mātou nama waea koreutu. 

Ina whakatakoto amuamu koe, he aha ngā mahi ka whai ake?

Ka arohia wawetia atu, ā, ka whakamōhiotia tonutia koe puta noa i te tirotirohanga.

Mā tētahi Kaitiaki Mana Tangata e kimi te whakautu a te umanga ki tō amuamu. Mēnā kua kaiponuhia he pārongo, mā taua Kaitiaki Mana Tangata e tirotiro.

Mā tētahi Kaitiaki Mana Tangata e whakatau mēnā i tika te whaihanga o tō tono. Mēnā, ki ngā whakaaro o te Kaitiaki Mana Tangata, kāore e taea e ia tō amuamu te tautoko, ka whai wāhi koe ki te urupare ki taua whakaaro i mua i te whakatau whakamutunga. Mēnā ka tika, ka tūtohutia pea e te Kaitiaki Mana Tangata tētahi mahi whakatika.

Ka taea e koe te uiui ā-waea atu kia tere ai te whaihanga o tō amuamu.

Te Whakapā ki ngā Kaitiaki Mana Tangata

Te waea tuku amuamu koreutu: 0800 802 602

Īmēra: complaint@ombudsmen.govt.nz

Pae tukutuku: www.ombudsmen.govt.nz

Ngā pātai ki te tari: 8.30 i te ata ki te 5.00 i te ahiahi, te Māne ki te Paraire

TĀMAKI-MAKAU-RAU

Level 10, 55-65 Shortland Street

PO Box 1960

AUCKLAND

Waea: (09) 379 6102


Waea whakaahua: (09) 377 6537

TE WHANGA-NUI-A-TARA

Level 14, 70 The Terrace

PO Box 10152

WELLINGTON
Waea: (04) 473 9533


Waea whakaahua: (04) 471 2254

ŌTAUTAHI

Level 6, 764 Colombo Street

PO Box 13482

CHRISTCHURCH

Waea: (03) 366 8556


Waea whakaahua: (03) 365 7935

Ka wātea te mātārere nei i roto i te reo Ingarihi, i te reo Hāmoa me te reo Hainamana.

Ka kōrero ētahi atu mātārere Kaitiaki Mana Tangata mō te whakatakoto amuamu e pā ana ki ngā umanga kāwanatanga ā-motu, ā-rohe hoki, ki ngā whare herehere, ki ngā pūtahitanga mātauranga matua, ki ngā tono hoki mō ngā pārongo whaimana me te Ture Whakamarumaru Whākinga.


Te tono i ngā 

Pārongo

Whaimana

NGĀ KAITIAKI MANA TANGATA

Kei te whakamātau koe ki te whiwhi pārongo mai i:

· tētahi Minita o te Karauna?

· tētahi tari kāwanatanga, whakahaere kāwanatanga rānei?

· tētahi kaunihera tāone, ā-takiwā, ā-rohe rānei?

· tētahi poari hauora, tētahi kura, pūtahitanga mātauranga tuatoru rānei?

Whakapā atu ki ngā Kaitiaki Mana Tangata, mā rātou pea e āwhina i a koe.
KOREUTU

TŌKEKE

TŪWEHE

Te Tono Pārongo Whaimana

Ka taea e koe te tono pārongo i raro i te Ture Pārongo Whaimana (Official Information Act) me te Ture mō ngā Pārongo Whaimana me ngā Hui Kāwanatanga ā-Rohe (Local Government Official Information and Meetings Act).

He aha te ‘pārongo whaimana’?

Ko te pārongo whaimana ko ngā pārongo katoa e puritia ana:

· e ngā Minita o te Karauna

· e ngā tari kāwanatanga ā-motu, ngā whakahaere kāwanatanga, me ngā hinonga kāwanatanga

· e Ngā Pirihimana o Aotearoa

· e ngā kaunihera tāone, ā-takiwā, ā-rohe rānei

· e ngā poari kaitiaki o ngā kura, e ngā whare wānanga, e ngā kuratini rānei

· e ngā mana hauora tūmatanui, pērā i ngā poari hauora ā-takiwā

· e ērā atu umanga kei raro i te mana o te Ture Pārongo Whaimana, te Ture mō ngā Pārongo Whaimana me ngā Hui Kāwanatanga ā-Rohe rānei.




Mēnā ka tono koe i ētahi pārongo whaiaro mōu ake, ka noho tēnā i raro i te Ture Punanga. Me tuku atu ngā uiui pēnā ki te Mana Mātāpono Matatapu.

Kia pēhea tō tono pārongo whaimana?

Tukua tō tono ki te umanga e whakaaro nā koe kei a rātou ngā pārongo e hiahiatia ana. He pai tonu kia tuhituhia tō tono.

Kia tino mārama tonu he aha ngā pārongo e hiahia nā koe.

Mēnā kāore koe i te tino mōhio ko tēhea te umanga e pupuri ana i te pārongo, ka taea e koe te waea atu ki te umanga kia mōhio ai. E ai ki ngā whakaritenga, kia tōtika te āwhina atu a ngā umanga i a koe ki te tāpae i tō tono. He pai tonu kia puritia he kape o tō tono, he tohu rānei o te rā i tono ai koe.

Ka pēhea te roa o tēnei mahi?

Me whakautu wawe te umanga ki tō tono, arā, i roto tonu i ngā rā mahi e 20.




Ka taea tēnei wā whakarite te whakaroa, engari me whakamōhio te umanga i a koe ki te take i pērā ai.

Ka taea e koe te tono kia whaihangatia tō tono me he take pōtatu, engari me homai e koe he take kia pērātia. 

Ka tonoa rānei kia utua e ahau ngā pārongo?

I te nuinga o ngā wā kāore he utu mō te whakarato pārongo. I ngā wā me utu i tētahi utunga, ko te tikanga ia kia ngāwari taua utunga. 

Ka taea e te umanga ētahi pārongo te meko?

Āe, he maha ngā take e kaiponuhia ai te pārongo. Mēnā kua whakatau tētahi umanga ki te kaiponu i ngā pārongo e tono ana koe, me hoatu ki a koe ōna take i pērā ia.

Ka pēhea tētahi Kaitiaki Mana Tangata e āwhina ai?

Mēnā kāore i te pai ki a koe te whakautu ki tō tono, mēnā kāore anō koe kia whiwhi whakautu, ka taea e koe te tuku amuamu ki tētahi Kaitiaki Mana Tangata. Ka taea e tētahi Kaitiaki Mana Tangata te tirotiro i:

· te kaiponu i te pārongo

· ngā whakahoro, ngā whakaroa rānei i ngā wā whakarite mō te urupare ki ngā tono

· ngā utu mō te whakarato pārongo.

He tūwehe ngā Kaitiaki Mana Tangata, he tōkeke hoki tā rātou whaihanga i tō amuamu. E kore ngā Kaitiaki Mana Tangata e noho hei kanohi, hei kaitohutohu mōu i a rātou e kimi pārongo ana. 

Te Āwhina ā-Waea

Tēnā pea ka pīrangi koe ki te matua matapaki i tō tono me tētahi o ā mātou kaimahi (tirohia ngā mokamoka whakapā kei te whārangi o muri i te mātārere nei).



Kāore he utu ki a koe mō te tirotirohanga a te Kaitiaki Mana Tangata, ā, he matatapu ana mahi.

